
ABSTRAK

PENGLIBATAN DAN CABARAN KOMUNITI DALAM AKTIVITI
EKOPELANCONGAN: KAJIAN KES DI KAMPUNG TERINTIDON,
KOTA BELUD, SABAH.

Penglibatan ahli komuniti dalam ekopelancongan di kebanyakan negara sedang
membangun seperti negeri Sabah, Malaysia adalah suatu yang signifikan untuk
meningkatkan tahap sosio-ekonomi dan taraf hidup mereka yang tinggal di luar
bandar. Namun, untuk mencapai Hasrat tersebut pelbagai cabaran yang terpaksa
dihadapi oleh ahli komuniti dan juga pihak berkepentingan yang menyokong usaha
tersebut. Justeru, isu tahap penglibatan ahli komuniti dalam ekopelancongan serta
kejayaan atau kegagalan mereka meningkatkan tahap sosio-ekonomi adalah
merupakan permalasahan utama bagi kajian ini. Objektif utama kajian ini adalah
mengetahui perkembangan aktiviti ekopelancongan di Kg Terintidon. Selain itu,
kajian ini akan memfokus kepada faktor dan tahap penglibatan ahli komuniti dalam
aktiviti ekopelancongan; objektif seterusnya adalah mengkaji cabaran yang dihadapi
oleh ahli komuniti. Dalam kajian ini, penyelidik telah mengaplikasikan pendekatan
kualitatif. Dalam kaedah ini, temu bual mendalam dengan 11 informan telah
dilakukan termasuk pemerhatian langsung. Namun begitu, kaedah kutipan data
kuantitatif seperti survei dengan menggunakan boring soal selidik juga digunakan
untuk mendapatkan data sokongan. Seramai 73 orang responden terlibat dalam
aktiviti ekopelancongan telah disoal selidik. Dapatan kajian menunjukkan terdapat
empat aktiviti ekopelancongan yang diadakan oleh ahli komuniti di Kg Terintidon iaitu
aktiviti rekreasi Sungai Sisipon, aktiviti trekking bukit Garas, aktiviti perkhemahan
dan aktiviti Kebudayaan. Faktor yang mendorong ahli komuniti untuk turut serta
dalam aktiviti ekopelancongan adalah seperti, faktor minat, ingin memperolehi
pendapatan sampingan, ingin memajukan ekonomi tempatan, ingin
mempersembahkan keunikan budaya. Antara cabaran utama yang dihadapi oleh ahli
komuiti untuk terlibat dalam aktiviti ekopelancongan di Kampung Terintidon adalah
kekurangan peruntukan kewangan, impak wabak Covid-19, aspek keselamatan
kurang baik dan kursus Latihan kemahiran masih terhad. Secara keseluruhannya,
dapatan menunjukkan impak positif yang dihadapi oleh ahli komuniti adalah lebih

dominan daripada impak negatif. Secara umumnya, kajian ini menunjukkan



penglibatan ahli komuniti secara kendiri iaitu berasaskan tipologi Pretty (1995).
Sekiranya, penglibatan ahli komuniti dalam pembangunan aktiviti ekopelancongan
diteruskan maka ia membantu dalam mencapai pembangunan ekopelancongan yang

mapan.

ABSTRACT

The involvement of community members in ecotourism in most developing countries
such as the state of Sabah, Malaysia is significant to improve the socio-economic
level and standard of living of those living in rural areas. However, in order to achieve
that goal, there are need the efford of stakeholders support to overcome the
challenges that have to be faced by community members. Therefore, the issue of the
level of involvement of community members in ecotourism as well as their success
or failure in improving the socio-economic level is the main focus of this study. The
main objective of this study is to know the development of ecotourism activities in
Kg. Terintidon. In addition, this study will focus on the factors and level of
involvement of community members in ecotourism activities; The next objective is to
study the challenges faced by community members. In this study, the researcher has
applied a qualitative approach. In this method, in-depth interviews with 11
informants were conducted including direct observation. Nevertheless, quantitative
data collection methods such as surveys using boring questionnaires are also used
to obtain supporting data. A total of 73 respondents involved in ecotourism activities
were surveyed. The findings of the study show that there are four ecotourism
activities held by community members in Kg Terintidon, namely Sungai Sisipon
recreational activities, Garas Hill trekking activities, camping activities and Cultural
activities. Factors that encourage community members to participate in ecotourism
activities are such as, interest factors, wanting to earn side income, wanting to
develop the local economy, wanting to present cultural uniqueness. Among the main
challenges faced by community members to get involved in ecotourism activities in
Kg. Terintidon is the lack of financial allocation, the impact of the Covid-19 epidemic,
the security aspect is not good and the skills training course is still limited. Overall,
the findings show that the positive impact faced by community members is more
dominant than the negative impact. In general, this study shows the involvement of
community members independently which is based on Pretty's typology (1995). If,
the involvement of community members in the development of ecotourism activities

continues then it helps in achieving sustainable ecotourism development.

BAB 1

PENDAHULUAN

1.1 Pengenalan

Pelancongan merupakan aktiviti penting dalam sektor perkhidmatan. Hal ini kerana,
sumbangan daripada aktiviti pelancongan kepada pendapatan negara kian
meningkat (Er Ah Choy, 2013). Berdasarkan United Nations World Tourism
Organization (UNWTO) di Canada pada (1991), konsep pelancongan dilihat dari imej
stereotaip iaitu berdasarkan “holiday making’. Pelancongan didefinisikan sebagai
pelancong yang mengembara dan menginap di tempat lain daripada tempat asal
selama lebih dari satu tahun berturut-turut untuk masa lapang, hal perniagaan, dan
untuk tujuan lain. Pelancongan dapat dikategorikan kepada empat jenis iaitu
“Pelancongan antarabangsa, Pelancongan dalaman, Pelancongan domestik, dan

pelancongan kebangsaan.

Pada masa kini, banyak negara dunia yang berlumba-lumba untuk memajukan
industri pelancongan dalam rangka membangunkan industri tersebut. Oleh itu,
banyak kawasan telah dibuka dan dimajukan untuk tujuan pelancongan. Ia
bergantung kepada pihak pengurusan iaitu kawasan yang mempunyai keunikan alam
semula jadi ataupun dibuka secara sengaja oleh pihak-pihak tertentu. Namun,
Negara Malaysia dilihat sebagai negara yang bertuah kerana mempunyai alam
semula jadi yang indah, unik dan pelbagai seperti hutan hujan tropika, iklim cuaca
yang tidak melampau, banjaran gunung, pulau dan pantai serta pelbagai jenis flora
dan fauna. (Jamaluddin Md. Jahi, 2009)

Namun, kewujudan wabak Covid-19 telah mengakibatkan kerugian besar
terhadap ekonomi dan menyebabkan masalah kesihatan di seluruh dunia (Anderson
et al., 2020; McKenna & Bargh, 1998; Brewer, 2016). Penularan wabak penyakit
seperti ini telah mengakibatkan pengurangan yang mendadak dalam industri
pelancongan (Abbas, 2021; Jones et al., 2015; Avery, 2010). Ia secara tidak



langsung, telah memberi kesan negatif terhadap tingkah laku pelancong serta mental
mereka (Aman et al., 2019; Bauer et al., 2021; dan Park et al., 2019). Akibatnya,
mereka membatalkan rancangan pelancongan kerana takut mengenai jangkitan
penyakit (Mamirkulova et al., 2020; Avery, 2017; dan Meadows et al., 2019). Di sini
boleh dilihat bahawa krisis juga meransang kepada pembangunan dan peralihan
teknologi yang baharu (Colombo et al., 2016; dan Zeng et al., 2020). Oleh hal
demikian, sebagai rakyat kita juga mengharapkan bahawa dunia dapat kembali pulih
daripada impak wabak tersebut. Kajian Abbas Jaffar et al. (2021), mencadangkan
bagaimana membangunkan semula industri pelancongan iaitu dengan menawarkan
cadangan kepada pihak kerajaan, sarjana dan firma pelancongan untuk melabur

semula dalam industri pelancongan.

Dengan itu, kerajaan Malaysia telah mempertingkatkan lagi aktiviti
pembangunan sektor pelancongan, ia boleh dilihat dalam RMK-12. YAB Perdana
Menteri negara telah menyatakan sembilan fokus utama dan perkara pertama yang
disentuh adalah berkaitan usaha mengembalikan semula momentum pertumbuhan
ke atas semua sektor ekonomi dan mewujudkan sumber pertumbuhan yang baharu
(MOTAC, 2021). Dalam tempoh RMK-12 ini dijangka ketibaan pelancong
antarabangsa dalam sasaran 24.3 juta dan pendapatan berjumlah RM 73 bilion pada
tahun 2025 manakala bagi pelancongan domestik pula sasaran pendapatan sebanyak
RM 100 bilion padatahun 2025. Sektor pelancongan yang terjejas berikutan daripada
pandemik COVID-19 dijangka akan mula pulih dengan sasaran pertumbuhan
sebanyak 3.8 peratus (MOTAC, 2021).

Pada masa yang sama, komitmen terhadap pelancongan yang mapan dapat
mengukuhkan lagi peranan pelancongan sebagai pemangkin terhadap perlindungan
alam sekitar, pemeliharaan dan pemuliharaan budaya dan warisan tempatan. Usaha
ini telah diselaras dengan komitmen negara terhadap agenda Wawasan Kemakmuran
Bersama 2030 dan 17 Matlamat Pembangunan Lestari atau Sustainable Development
Goals (SDGs) di bawah Pertubuhan Bangsa-Bangsa Bersatu. Aktiviti ekopelancongan
juga merupakan salah satu cabang sektor pelancongan yang lestari yang bermaksud
sumber-sumber pelancongan semulajadi termasuk ekopelancongan, kebudayaan

dan lain-lain yang dipulihara untuk penggunaan yang berterusan tanpa menjejaskan



peluang masyarakat kini (Honey, 2008; Mohmadisa Hashim & Mohamad Suhaily Yusri
Che Ngah, 2010).

Sektor ekopelancongan adalah salah satu sektor yang menjadi peneraju utama
bagi pembangunan ekonomi negara. Ekopelancongan didefinisikan sebagai
penggembaraan ke suatu tempat yang tidak terganggu atau tidak tercemar iaitu
berdasarkan objektif yang tertentu seperti untuk belajar, mengagumi, menikmati
pemandangan dan tumbuh-tumbuhan serta haiwan liar seperti manifestasi budaya
(Ceballos-Lascurain, 1987). Ceballos-Lascurain pada tahun (1980), merupakan
antara penulis pertama yang menggunakan istilah ekopelancongan dimana ia
kemudiannya telah dipopularkan dalam karya ‘Ecotourism: The Potentials and Pitfalls
(Boo, 1990):

tourism that consists in traveling to relatively undisturbed or
uncontaminated natural areas with the specific objective of
studying, admiring, and enjoying the scenery and its wild
plants and animals, as well as any existing cultural
manifestations (both past and present) found in these areas.
In these terms, natural-oriented tourism implies a scientific,
aesthetic, or philosophical approach to travel... The main point
is that the person who practices ecotourism has the

opportunity of immersing himself/herself in nature in a
manner generally not available in the urban environment.

(Boo, 1990)

Ekopelancongan juga dikonsepkan sebagai perjalanan untuk menikmati
kepelbagaian dunia yang menakjubkan seperti kehidupan semula jadi dan budaya
manusia tanpa menyebabkan kesan kepadanya (Tickell, 1994; Diamantis). Eagles
(1997), juga mendefinisikan istilah ekopelancongan sebagai ‘perjalanan untuk
penemuan dan belajar tentang persekitaran semula. Pembangunan ekopelancongan
ini juga memberi peluang kepada komuniti lokal dalam usaha pembangunan diri dan
komuniti. Pembangunan ekopelancongan juga akan memberi kesan positif terhadap
aspek-aspek lain dalam pembangunan komuniti iaitu dari aspek kesihatan,
pendidikan, kemudahan asas, kepuasan hidup, emosi, budaya dan prasarana imej

ruang tersebut. (Kyungmi, Muzaffer & Sirgy, 2013).



Sektor ekopelancongan yang berasaskan kepada komuniti (CBET) ini merupakan
sektor pelancongan yang pesat membangun di Malaysia sejak dari tahun 90-an
sehingga Malaysia menggubal pelan pembangunan iaitu National Ecotourism Plan
(NEP 1996) sebagai panduan untuk membangunkan sektor ekopelancongan yang
strategik dan holistik. Dengan itu, pada tahun 2016 pula, Kementerian Pelancongan
dan Budaya Malaysia telah melancarkan National Ecotourism Plan 2016-2025 untuk
menggabungkan kesemua kajian mengenai ekopelancongan di bawah NEP 1996,
menilai kejayaan dan kelemahan NEP 1996 serta mencadangkan polisi, strategi dan
pelan tindakan untuk menambah baik lagi pengurusan dan pembangunan
ekopelancongan dalam negara (Jennifer & Tom, 2007).

Dalam era mordenisasi ini, pembangunan difahami berasaskan kadar
pertumbuhan secara fizikal, ekonomi dan pembangunan manusia. Menurut DeFillipis
& Seagert (2012), pembangunan ini bukan bersifat mundur ke belakang, tetapi
melangkah jauh maju ke hadapan. Dengan kata lain, kemajuan yang dicipta melalui
pembangunan boleh juga bersifat evolusi, revolusi dan transformasi. Bagi mencapai
sesuatu pembangunan, hala tuju yang paling tepat untuk dijadikan landasan ialah
pembangunan mapan. Dalam pembangunan mapan, tanggungjawab negara ialah
untuk mewujudkan keadaan persekitaran yang lebih baik kepada manusia, menuntut
dasar pembangunan yang menyeluruh yang berpaksikan kemanusiaan (Jalaluddin,
2015).

Secara umumnya, pembangunan mapan adalah bermaksud pembangunan yang
memenuhi keperluan semasa tanpa memusnahkan keperluan generasi akan datang
misalnya, pembangunan bandar yang mampan harus dijalankan dengan mengambil
kira keadilan sosial, keperluan asas manusia, kesihatan awam dan sebagainya
(Smith, 1995). Selanjutnya, pembangunan pelancongan mapan (Sustainable
Development Tourism) adalah pelancongan yang dibangunkan di sesuatu kawasan
iaitu melibatkan komuniti dan persekitaran tanpa diubah. Persekitaran yang tanpa
diubah iaitu termasuk manusia dan juga alam fizikal (Weaver, 1998). Secara
ringkasnya, pembangunan pelancongan mapan ini dapat difahami sebagai
pelancongan yang tidak memusnahkan alam sekitar serta merangkumi

pembangunan dalam kalangan komuniti setempat.



Kajian ini ingin melihat bagaimana perkembangan aktiviti ekopelancongan
berlaku di Kg Terintidon terutamanya, faktor dan tahap penglibatan ahli komuniti
dalam aktiviti ekopelancongan serta cabaran yang diperolehinya. Dengan
menjalankan kajian ini, penyelidik dapat menggambarkan usaha-usaha yang
dilakukan oleh ahli komuniti Kg Terintidon bagi membangunkan aktiviti
ekopelancongan mereka. Oleh kerana, kampung ini menawarkan aktiviti
pelancongan yang berasaskan komuniti, penyelidik ingin melihat bagaimana tahap
penglibatan mereka dalam aktiviti tersebut. Tambahan pula, penyelidik juga ingin
melihat faktor yang mendorong ahli komuniti untuk terlibat dan juga melihat
bagaimana pelancongan luar bandar dibangunkan serta adakah ia memberikan
manfaat kepada mereka dari segi membangunkan lagi kualiti hidup mereka.

1.2 Definisi Konsep Utama Kajian

i Ekopelancongan

Ekopelancongan dan pelancongan ekologi adalah satu pelancongan yang
menyumbang kepada pemuliharaan iaitu melalui aktiviti yang menjana ekonomi
khususnya penduduk tempatan selain dapat melindungi kawasan tersebut,
mewujudkan peluang pekerjaan untuk masyarakat setempat dan menawarkan
pendidikan alam sekitar (Boo, 1991 dalam Shaik & Norazni, 2016). Bagi menurut
Weaver (2001), ekopelancongan berasal dari perkataan Bahasa Inggeris *ecotourisn’
umumnya ia berkait kepada pengembaraan yang berasaskan alam sekitar yang
bertujuan untuk menikmati dan menghayati pengalaman alam semula jadi dan
kebudayaan. Selain itu, ekopelancongan juga dimaksudkan sebagai pelancongan
yang berasaskan kepada penghayatan alam semula jadi dan ekologi. Dengan kata
lain, ekopelancongan ini juga merupakan pengembaraan dan lawatan yang
bertanggungjawab terhadap alam semula jadi untuk menikmati dan menggalakkan

pemuliharaan dan pemeliharaan alam semula jadi yang masih belum terusik.

Eagels (1996), telah merumuskan tujuh prinsip ekopelancongan yang wajar
dijadikan panduan. Prinsip pertama iaitu ekopelancongan semestinya membawa



